
Konselhu Justisa Anbiental (EJC)    
   

Riunion #15   
   

Kinta-fera, 9 di Maiu di 2024   
   

6:30 p.m. ti 8:00 p.m.   
   

Atas di Riunion:   
   
Lokal di Riunion: Pisoalmenti  
   
Dokumentus di Riunion: Ajenda, Slides 

   
Menbrus di kumison prizenti:   
   

• Kalila Barnett  

• Jen Salinetti  

• Melissa Ferretti 

• Lydia Lowe 

• Caroline Hon  

• Peter Maathey  

• Cheryll Holley  

• Patricia Spence  

• Ari Zorn  

• Miles Gresham  

• Marcos Luna  

• Sofia Owen  

• Madeline Fraser Cook  
 
Funsionárius i Inerjia i Asuntus Anbiental (EEA) ta aprizenta:   

• María Belén Power, Subsikritária di EJC    

• Caroline Lemoine, Diretora Adjunta di Justisa Anbiental pa Koordenason di Partis Interesadus 
Isternus  

• Crystal A. Johnson  
 
Funsionárius di DOER prizenti:  

• David Lutes, Kordenador di Programa di Inerjias Rinovável  

• Joanna Troy, Kumisária Adjunta  
 

 
1. Boas Vindas i Vizon Jeral di Lojistikas di Riunion   

María Belén Power da boas-vindas pa menbrus di painel i pa partisipantis. Kecil John da un 
vizon jeral di logístika di riunion, ki ta inklui uzu di kaxa di perguntas i rispostas (Q&A) i 
dispunibilidadi di intérpritis.  
 



2. Vizon Jeral di AJenda   

  María Belén Power riviziona ajenda di riunion.   
 

3. Xamada di Prizensa/Aprovason di Atas di Riunion Antirior  
   
María Belén fazi un xamada di prizensa di menbrus di EJC. Na inísiu di riunion, staba prizentis 
siguintis membrus di konselhu: Kalila Barnett, Madeline Fraser Cook, Melissa Ferretti, Cheryll 
Holley, Caroline Hon, Lydia Lowe, Marcos Luna, Peter Maathey, Sofia Owen, Jen Salinetti, Pat 
Spence, Ari Zorn, Miles Gresham  

   
Siguintis menbrus di kumison ka staba prizenti: Namrita Kapur 

   
María Belén abri riunion pa un moson di aprovason di ata di riunion antirior. Jen Salinetti prupoi 
aprovason. Kalila Barnett apoia pruposta. Tudu menbrus di Konselhu prizenti aseita ata, ku 
ixseson di Madeline Fraser Cook, Caroline Hon, Namrita Kapur i Marcos Luna, ki falta pamodi 
staba prizenti na riunion antirior.  
  

4. Primeru Seson Públiku di Perguntas i Rispostas   
Partisipantis públikus, tantu virtual komu prizensial, da kumentárius, perguntas i sujistons. 

• Un partisipanti virtual rikumenda pisoas ki sta fala di lokal di populasons rizidensial EJ ki 
transmiti inisiativas EJ di bazi.  

• Un partisipanti prizensial rikumenda ki funsionárius ileitu trabadja en kordenason ku EJC 
i ajênsias di stadu pa liga populasons EJ i midjora alkansa nível kumunitáriu.  

• Un partisipanti prizensial rikumenda ki na publika ajenda di trabadjus di riunions di CEJ 
na pájina Web di riunion. 

• Un partisipanti prizensial pergunta modi é ki EJC podi djuda kumunidadis EJ atinji 
neutralidadi permanenti en termus di karbonu, prinsipalmenti en termus di uzu di inerjia 
linpu duranti mudansas di stasons.  

 

  
Kumentárius di di Q&A (perguntas i rispostas) sta listadu di baxu  

   

#   Pergunta   Nomi   

1   

Konselhu podi partilha kualker informason ki és podi teni sobri prupostas di 
armazenamentu di inerjia i putensial ifeitus (insêndius, pur izenplu) na 
vizinhansas dja sub karegadu? Modi ki nu podi ikilibra inkargus i binifísius di 
inerjia "linpu" i di armazenamentu na baterias kímikus?  Streamfield" foi 
pruposta pa ser konstruídu di riba di akíferu na Westfield, undi kel inerjia li 
ta serba armazenadu pa klientis di Eversource, ninhun di kual ta mora na 
Westfield. Inton, nós água potável ta koreba tudu risku, más otus ta 
resebeba inerjia. Obrigadu dés di já pa kualker sklarisimentu. 

Kristen Mello  

  
5. Briefing di DOER (Dipartamentu di Rikursus Inerjétikus) sobri Roteiro di Idrojéniu 

David Lutes, kordenador di inerjias rinovável di DOER, faazi un aprizentason sobri roteiro 
di DOER pa inkurpora inerjia di idrojéniu komu kunbustível alternativu. David da 
informasons di stóriku di idrojéniu komu putensial fonti di inerjia alternativa pa 



kunbustível di karbonu. Dipós, David aprizenta un panurâmika di roteiro di idrojéniu di 
Massachusetts na isforsu kontínu di diskarbonizason di stadu di Massachusetts. Próximus 
pasus en termus di inplimentason di kunbustível di idrojéniu na Massachusetts ta inklui 
ilaburason di roteiro, dizinvolvimentu di un planu EJ stratéjiku pa justisa sosial i ekuidadi, 
inkurporason di kontributus di EJC i publikason di roteiro komu un dokumentu di 
rikumendasons i stratéjias inplimenta pa Kumunidadi di Massachusetts.  
 
Menbrus di Konselhu fala sobri stadu di invistimentu na idrojéniu verdi, inpákitu putensial na 
abastesimentu di água, probabilidadi di idrojéniu ser kemadu i klareza na modi idrojéniu ta ser 
uzadu propriamenti. Menbrus di Konselhu tanbé ta da feedback sobri prusesu di dizinvolvimentu 
di roteiro di idrojéniu, ki ta inklui rikumendason di ki idukason i sensibilizason for prioritáriu na 
kumunidadis EJ i poi asesível na várius línguas, ben komu sujiston di un diliberason intensional di 
inplantason di idrojéniu na kumunidadis EJ pa ivita más danus anbiental.  

  
  

6. Sigundu Seson Públiku di Perguntas i Rispostas   
Tantu partisipantis virtual komu prizensial aprizenta kumentárius i sujistons. Tudu dós 
partisipantis sublinha inportânsia di da un formason ku kontiúdu fásil di intendi. Partisipantis 
tanbé manifesta sés priokupason ku implantason di idrojéniu na kumunidadis storikamenti mal 
sirvidu.  

 

   
Kumentárius di di Q&A (perguntas i rispostas) sta listadu di baxu  

   

#   Pergunta   Nomi   

1   
N’ ka tinha ninhun ideia di bu ‘speaker’! N’ fika kontenti pa ten oportunidadi 
perguntau sobri kela, pamodi kuandu N’ pergunta pisoas di "Streamfield" 
kuzé ki sta na kaxa (kuzé ki podi kontamina nós água), és para di fala ku mi. 

Kristen Mello 

2  
Bu ten algun opinion na modi kadeia di fornesimentu di Inerjia Eólika 
Offshore ta ben binifisia Holyoke? 

Michael Sales  

3  

Aprizentason di DOER di MA sobri Roteiro H2 é un izenplu perfeitu di un 
abordajen inadikuadu diskutidu pa Konselhu Konsultivu Nasional pa Justisa 
Anbiental (NEJAC) di EPA, undi ki funsionáriu di DOER di stadu dizinvolvi 
planu i buska ten kumentárius di populason di justisa anbiental sobri un 
prujetu di planu.  Kel aprizentason li era texu longu i téknika pa ki entidadis 
di bazi ô pisoas podi intendi i kumenta. 

David Dow  

4  
Quabbin alimenta rizidentis di parti oriental di MA. Kel foi profundamenti 
insensível pa fla kela pa pisoas ku água potável, solo i korpus permanenti 
kontaminadu ku PFAS. El sta bai liga NÓS pa Quabbin? 

Kristen Mello  

5  

Komu sientista marinhu riformadu, diabu di Roteiro H2 sta na ditlahis. Nu 
mesti di ten un vizon global sobri modi pa alkansa neutralidadi karbónika ti 
2050, undi ki populasons EJ ta resebi binifísius sen más inkargos (un di 
objetivus di EPA NEJAC). 

David Dow  

6  
Kuzé é ki sta na kaxa "Streamfield"?  Kuzé é ki bai pa ar kuandu idrojéniu 
kema na lumi? Kuzé é ki ta bai na água? 

Kristen Mello 



 7 

N´ta trabadjaba na Dipartamentu di Inerjia di Stadus Unidus komu injinheru 
anbiental, ki ta izijiba me pa splika asuntus téknikus na un linguajen ki 
pisoas kumuns podi intendi i apresia.  Keli é pontu más fraku di tudu 
prusesu di disizon, más é pusível splika konseitus konplexus na un linguajen 
konpriensível.   

Stephen Buckley  

   
   

8. Próximus Pasus i Fin   
   

María Belén Power lenbra menbrus di konselhu pa manda rikumendasons di ajênsias pa 
aprizentason pa el via email. Alen di keli, el lenbra menbrus di konselhu di data di 
próximu riunion, 11 di Julhu, na Lynn, Massachusetts. Kalila Barnett pergunta sobri 
situason di grupus di trabadju. María Belén kontata gabineti di konselhu jeral pa diskuti 
opsons pa grupus di trabadju. Ta fazedu un atualizason na Julhu.  
 
María Belén Power pidi un moson pa intirompi riunion. Jen Salinetti prupoi pa tirmina. 
Kalila Barnett konkorda. Riunion finda 8:22 p.m. 

 
 


